
Tipaakuktun Ikikliyumiliqtun Nunavunmi 
 

IQALUIT, Nunavut (Qiqaiyaqvia 21, 2013mi) – Tipaakuktun ikiliyumiqtun taima 2.9 pusanmik 
taima tatqikhiutingnik nainik talvanganin Qiqaiyaqvia Hikutirviamun 2012mi Nunavunmi.  
Upluqtuhirvia 2012mi Nunavut Kavaman aulatitivaktun aulatjutikhaqnik taimalu Tattiaqnaqtumik 
taima akituqyumikhimayut taaksiingit puunganik higaaqnik taima uan tallamik. 

Una ikikliyumirut naunairutiqaqtuq taima 6 hanat tausinik higaangit – avaqumayumiklu 24 

tausinik puunganik higaanginik.  Nunavunmiutatlu ikikliyumikhutiklu aturutiit talvuuna uilaaqnik 

taima 8 hanat tausin gramsnik.  Taima tamatkitingnikkut, Nunavunmiutat maniiyaingitun taima 

750 tausin tallamik! 

“Quviahuktunga talvuuna angmaqtiginikkut naunairutingnik taima takuhimaaqtavut.  
Quviahuutigiyatka tamaita Nunavunmiutat inuuhirmik inuurhirinikkut atuluarumayut, “ uqallaktuq 
Minista Keith Peterson, talvanga Munarhiliqiyikkut Inuuhiriknirmullu.  “Inuit atuluagungnaikhutik 
taimaaliqhutiklu, taima naunairutiqaqtuq tipaakuungit ikikliyumirutikhat upalungairutikhat 
atuqtaunginaliktuq taimaaqnikkut.” 

Nunavut Kavaman katitiqtigivaktun taima 2.5 milian tallamik ukiuk tamaat aulatitiniaqtun 
talvuuna 2013mi 2014mun talvunga Munarhiliqiyikkut Inuuhiriknirmullu ikayuktikharnik talvuuna 
Tipaakuut Ikikliyumirutikhat Hanaqitjutikhat.  

Ukium malruani talvuuna Tipaakut Inikhaqangitun Hamani aulatjutikhaq, Nunavunmiutat 
ilautquyauvaktun talvuuna aulatjutikhaqnun Tunmitqat Allanguqtiginikkut akiniarut ukiuk 
atulihaaliqhuni.  Ilauhimaaqtun atiqtuivaktun atugumayainik titiragiikhimayunik piananik taima 
naunairutiqaqtun taima allanguqtigitjutikhaqnik inuuhiani uvani ukiukmi taimalu mikhaatigun 
tipaakuknikkut.  Tapkuat pianat titiragiikhimayuqaqtun iliugaqtauvaktun talvani nunalaani 
taktarutingni taima akimayaangat taktarutmik nunaqyuaptimni tamaat. 

Diana Okalik talvanga Tikiraryuaqmin akimahimayuq taimaitumik Apple MacBook Pro laptop 
computer-mik. Jennifer Nowdlak talvanga Iqalungmin akimavaktuq tupiqmik.  Tapkuat akimayut 
pukuktauhimayut talvuuna atiit pukukhimayut talvanga taktarutingnik Qiqaiyaqvia 8mi, talvani 
Munarhiliqiyikkut Inuuhiriknirmullu afisiani Iqalungmi.  Taima 2 tausin 6 hananik uuktuqhimayut 
inulramiinik iningniniklu katimaviqaqhimayut. 

Naunairumaguvit talvuuna Tipaakut Inikhaitun Hamani, talvungaulutin www.nuquits.gov.nu.ca. 

